
N O V A S

PABLO MEIRA CARTEA  E  MANOLO R. BERMEJO

AIRE. AUGA. CALOR E ENERXÍA
Colección Biblioteca Compás .
Varios autores. Editorial: Xerais

 Este libro didáctico fai un completo percorrido polos
principios científicos do aire, a auga e a calor e a
enerxía. A mestura de gases que chamamos aire é
esencial para a vida na terra. Sen a auga, a vida tal e
como a coñecemos sería imposible e o mundo non
existiría. Todo o que facemos utiliza enerxía.

NO PERDAMOS LA  ENERGIA.
Cuadernos pedagógicos europeos, nº 16.
P.A.V. Educación
Manuel A. Fernández Domínguez.

Este caderno está composto por oito fichas destinadas a alumnos de ESO, cun
enfoque eminentemente práctico e volcado na solucións de problemas, onde o
alumnado é parte activa no desenvolvemento das actividades. Por isto as fichas
do caderno están deseñadas de xeito que non só os motiven senón que desperten
a súa imaxinación. Así, por exemplo, unha das actividades consiste en crear un
programa de radio sobre medio ambiente que sexa capaz de atrae-la atención
dos oíntes e para isto, ademais de program-los temas, tamén terán que busca-las
músicas e os efectos axeitados. Preténdese que tanto os contidos deste caderno
sexan facilmente adaptables ó entorno de calquera escola europea, e en particu-
lar a aquelas que queiran promover a sostenibilidade social e ecolóxica.

CIENCIAS MEDIOAMBIENTAIS E DA SAUDE
Carmen Moran de Castro, Manoel A. Fernandez Dominguez e Begoña Poti
Vázquez
ESO - 2º CICLO . Editorial GALAXIA

 Nos ultimos tempos veñense editando desemellantes libros e materiais para estudiar na
aula o tema do medioambiente. O libro do que hoxe damos conta realiza un completo e
perfecto estudio interdisciplinar de temas que abranguen a relacion do home/muller con o
medio natural e o efecto rebote que, tal relacion, pode xenerar na nosa saude. O longo de
sete unidades- nas que se seleccionan sete temas da vida cotián- vanse  presentando
temas que afectan ó medio natural e á saúde e se estudian tomando coma referente a
humanidade no seu conxunto. Cada uniade está construida en catro tempos: o tema na
historia, información sobre a cuestión, proceso de reflexión, e finalmente un breve aparta-
do de investigación onde, con propostasz moi sinxelas, se pode facilmente detectar pro-
blemas e se comeza na búsqueda e proposta de solucións. Libro moi recomendable, non
soo para cantos deban impartir estas materias na E.S.O.; senon para cantos profesores e
cidadans queramos coñecer o que pode suceder si continuamos a agredir o noso planeta.
Este libro podenos axudar a reflexionar sobre como a destruccion do medio natural pode,
paseniño, conducirnos ó deterioro da nosa saude.

Este congreso celebrouse en Cuba en outubro do ano pasado baixo o título «Primer
Evento Intenacional sobre Biodiversidad y Turismo». No libro de actas recopílanse as
dezaoito ponencias que alí foron presentadas que abranguen experiencias, proxectos e
textos referidos á xestión ecolóxica, social e turística emprendidas en Cuba, Canadá,
Costa Rica, Venezuela e Galicia. Podemos atopar unha clara polarización temática entre
dous enfoques: un inventarial e patrimonialista, e o outro focalizado na problemático de
índole social e económica, sendo as ponencias que se preocupan de este segundo
aspecto as de maior interese. Análizanse cuestións como os impactos ambientais que
provoca o tuirismo xa considerado como primeira industria mundial, a non acotación
xeográfica destes impactos, alteración non só do medio natural senón tamén das formas
de vida das comunidades humáns, que no caso máis extremo pode dar lugar o desaloxo
de poboacións indíxenas dos seus territorios tradicionais. Dende esta perspectiva, o
turismo ten a obriga de respostar a un dobre desafío: a preservación da biodiversidade
ecolóxica e a preservación da diversidade cultural. A maior parte das ponencias do
congreso centraron a súa antención na xestión de espaciós de gran valor ecolóxico, para
o que se fai preciso que se conxuguen toda unha serie de parámetros que van desde
criterios de sostenibilidade á xestión de visitantes, sendo Galicia un claro exemplo de
carencia de actuación neste campo nos seus espacios naturais protexidos. As ponencias
presentadoas en Biotur 98 ofrecen pista útiles para analizar esta situación e tamén para
mellora-la.

